
Broj: 13/04-04-13-59-96/21
Datum: 12.07.2021.godine 
Na području Neuma, Stoca i Ravnog kontrolisano 125 objekata i otkriveno 38 neprijavljenih radnika
Porezna uprava Federacije BiH je u dane vikenda izvršila 125 inspekcijskih kontrola tzv. akcija na području Općina: Neum, Stolac i Ravno kojim su bili obuhvaćeni porezni obveznici koji obavljaju djelatnost trgovine, ugostiteljstva, djelatnost proizvodnje i prodaje hljeba i peciva i ostalih uslužnih djelatnosti. 

Cilj kontrola bila je provjera poštivanja Zakona o fiskalnim sistemima i zapošljavanja radnika na crno.

U ovim kontrolama inspektori Porezne uprave otkrili su 38 neprijavljenih radnika, 42 obveznika koji nisu izdavali fiskalne račune, 26 obveznika koji nisu imali instaliran fiskalni uređaj i 24 objekata koji su radili bez odobrenja za rad nadležnog organa. 

Zbog utvrđenih nepravilnosti: zapošljavanje neprijavljenih radnika, neevidentiranje prometa putem fiskalnog uređaja, nepostojanje fiskaliziranog fiskalnog uređaja i rada bez odobrenja zapečaćeno je 8 objekata i izdato je 47 prekršajnih naloga s ukupno izrečenim novčanim kaznama u iznosu  96.900,00 KM.

Pored ovih direktnih učinaka ukazujemo i na indirektne učinke koji se odnose na promet fiskalnih uređaja na području Općine Neum. Naime, u vrijeme vikenda prije kontrole (02. i 03. juli) promet fiskalnih uređaja bio je za 23,48% manji od vikenda 
(09. i 10. juli) u kojem se radila kontrola, a kako je to prikazano u sljedećoj tabeli:

	Datum
	Promet fiskalnih uređaja
	Datum
	Promet fiskalnih uređaja
	Razlika
	Index 

	1
	2
	3
	4
	5 (4-3)
	6 (5/2)

	02.07.2021
	390.767,77
	09.07.2021
	435.355,80
	44.588,03
	        11,41 

	03.07.2021
	339.596,05
	10.07.2021
	466.487,75
	126.891,70
	        37,37 

	Ukupno
	730.363,82
	 
	901.843,55
	171.479,73
	        23,48 


Porezna uprava će nastaviti aktivnosti inspekcijskog nadzora na kontroli zakonitosti poslovanja poreznih obveznika i sprečavanju sive ekonomije i u narednom periodu i poziva porezne obveznike kod kojih su utvrđene nepravilnosti da usklade svoje poslovanje i da poštuju zakone kako se ne bi izlagali sankcijama i nepotrebnim troškovima.

Porezna uprava se zahvaljuje svim poreznim obveznicima koji uredno izvršavaju svoje porezne obaveze i poziva sve porezne obveznike da posluju legalno, da svoj novac koriste za unapređenje poslovanja, investicije, razvoj, za isplatu plaća zaposlenicima, a ne da teško zarađeni novac troše na plaćanje kazni i kamata. Porezna uprava poziva obveznike da svoje obaveze izvršavaju blagovremeno, da ih dobrovoljno prijavljuju i plaćaju, da prijave svakog radnika, odnosno da posluju u skladu s poreznim i drugim važećim propisima, jer je to najbolji i najsigurniji način poslovanja. 

Porezna uprava Federacije BiH poziva sve radnike koji rade na crno da o tome obavijeste Poreznu upravu. Porezna uprava će sve prijave ozbiljno i temeljito razmotriti i po njima postupiti u skladu sa zakonom, svojim nadležnostima i raspoloživim kapacitetima, te poduzeti sve mjere koje joj stoje na raspolaganju kako bi poslodavci izvršili prijavu radnika. Samo tako moći ćete ostvariti svoja zakonom zagarantovana prava: pravo na zdravstvenu zaštitu, pravo na penzijsko i invalidsko osiguranje i druga prava koja vam pripadaju po osnovu radnog odnosa.
Učinite korak i pomozite sebi. Porezna uprava je odlučna da vam pomogne! Da li ste vi odlučni da pomognete sebi? Budite partner Porezne uprave u sprečavanju rada na crno!
Poštovani radnici, posebno mladi, ovo je vaša domovina i u njoj trebate ostati i biti sretni, a nikako obespravljeni, poniženi i eksploatisani.

Ne dozvolite da vaša prava i sreću umanjuju oni koji vas ne prijavljuju i ne plaćaju poreze i doprinose varajući tako i vas i državu, a istovremeno uvećavajući svoje bogatstvo. Porezi i doprinosi su i vaš novac.

Zajedno učinimo društvo pravednijim.
Svaka prijava uživat će punu diskreciju, a prijave možete dostaviti anonimno putem:

· e-maila: sivaekonomija@fpu.gov.ba i primjedbe@fpu.gov.ba,

· SMS poruke na broj mobitela 061 724 610,

· besplatnog poziva na broj 080 020 333 i

· pošte na adresu Husrefa Redžića 4, Sarajevo, uz naznaku „Nepravilnosti“.
 

Porezna uprava Federacije BiH
